
Efɛɛz Rãmba 2:2 Y vɩɩnda bãmb pʋgẽ pĩnda tɩ y ra tũuda zamaana yam wẽnga 
soaba la a soaala, sẽn ket n tʋmda a tʋʋma ne tõatbã.

A Matiye Sõng 6:10 tɩ y Rĩung yalse, tɩ b maan y yam tẽng zug, wẽnd b sẽn 
maand arzãna.

A Luk Sõng 22:42 «M Ba, y sã n data, zãag-y maam ne wamd kãnga sẽn pid ne
toogã la yãmb daabã n so taoore n yɩɩd mam dẽnna.»

A Zã Sõng 16:7-9 Yaool n yaa sɩd la m togsd-y: m kulb bee yõod ne yã; tɩ m sã 
n pa kuli, Sõangdã kõn wa y nengẽ ye, la m sã n kuli, m na tʋm-b tɩ b wa. 8 A
Vʋʋsem sõng waoong raare, b na puka yel-wẽnd sẽn yɩ bũmb ninga n puk 
sõmblem sẽn yɩ bũmb ninga, n puk bʋʋm sẽn yɛs zĩig ninga. 9 Yel-wẽnd sẽn 
yɩ bũmb ninga: yaa tɩ b pa tẽ maam ye

2 Timote 2:10 Yaa rẽ yĩng la m sak fãa, Wẽnd kamba yĩnga, tɩ bãmb me wa 
paam tɩlgr ning sẽn be Krista a Zezi nengẽ, bãmb me wa paam vɩɩm sẽn kõn 
sɛ.

Rom Dãmba 15:20,21 La ade, m maana gũusgu; m sẽn kẽ tẽns niynsi, yaa zĩig 
ning b sẽn dag n nan ka pʋd Krista yʋʋr tɩ m da pa rat n me zĩig ning neda to 
sẽn dag n zoe n sɩng meeb ye. 21 M tʋlg n maana wa sẽn gʋls Sebr sõng 
pʋgẽ: B sẽn dag n zɩ n gom a soab yell ne b rãmbã na n yãend-a lame; neb 
niyns sẽn dag n zɩ n wʋm tɩ b gomd a yellã yam na n vẽnegame.

Tʋʋm-Tʋmdba Vɩɩm 2:36,37 Bɩ Israyɛl rooga tõr bãng vẽenega, tɩ Zezi ninga 
Wẽnd sẽn kɩt t'a lebg Soaala la Krista, yaa yãmb sẽn ka a soab pikã.» 37 Yɩɩ 
wa bũmb n kõs sẽn kelg-ba sũuri, tɩ b yeel a Piyɛr ne Tʋʋm-tʋmdbã: «Yaa 
bõe la d tog n maane, d saam-biisi?»

Ebre Rãmba 4:2 Koe-noog sẽn wẽnd bãmb dãmb sẽn paama la tõnd me paam 
yã. La bãmb dẽnna ka naf-ba tɩ b ka paam tẽeb tɩ sek ye.

Zeremi 24:7 M na kɩt tɩ b bãng tɩ maam la Soaala. B na n lɛɛg n wa kẽe maam 
ne b sũur fãa. B na lebg m buudu tɩ m lebg b Wẽnnaam.»

Tʋʋm-Tʋmdba Vɩɩm 16:14 Bãmb nin-yend n da kelgd neere: a yʋʋra la a Lidi, a 
ra koosda monom Tiyatir pʋgẽ, a ra waoogda Wẽnde; Wẽnd kõ-a-la 
vẽenegre la a Pol karengã kɛla a sũurẽ.

A Matiye Sõng 13:14,15 Bãmb me taasa bãngda Izayi koɛɛga: Y na n kelgame 
la y kõn wʋm fɩ, y na n gesame la y kõn yãe fɩ. 15 B yam lebga lika; b paga b 
tʋba la b nini tɩ b pa rat tɩ b nin yãe, tɩ b tʋbr wʋm, tɩ b yam deeg tɩ b teem tɩ m 
kõ b laafi ye.

A Izayi Sebre 6:9,10 La b yeelame: «Kẽnge la f tɩ togs neba: B rat bɩ b yoog b 
tʋba, b kõn wʋm fɩ, b rat bɩ b puk b nini, b kõn yãend fɩ. 10 Pag nin-bãmba 
yam la b tʋba la b nini tɩ b legb zoeense la wʋmse la yam kɩdg rãmba, tɩ b 
zʋga da tedg ye, tɩ m pa rat b sãoogr ye.»



A Mark Sõng 4:11,12 Dẽ la b ra yet woto: «Sã n ya yãmba, yãmb paamame tɩ b 
wilg-y Wẽnd Rĩunga yɛla. Sã n ya ne sẽn be-b yɩngã, yaa ne yelbũn la b 
gomd ne bãmba, 12 sẽn na n yɩla tɩ b sã n get neere me bɩ b ra yãe ye; b sã n
kelgd neer me bɩ b ra wʋm ye, ka rẽ, raar a ye b wat n teemame n paam 
sugri.»

A Zã Sõng 12:39,40 B pʋs n da ka tõe n tẽ ye t'a Izayi ra yeelame: 40 B pẽsa b 
nini, b kɩtame tɩ b sũur dɩglem, sẽn na yɩlẽ tɩ b nin da yãe ye, la b yam da nek 
ye, woto b kõn tek b zʋgo la m kõn sãaog-b ye.

Rom Dãmba 11:7,8 D na n kʋʋga d koɛɛga wãn wãna? A Israyɛl sẽn bao bũmb 
ningã, a ka paam-a ne a toorẽ tʋʋm ye, tɩ Wẽnd sẽn welg b rãmb toora yaool 
n paam-a. Sẽn ket-bã, b basa b sũura tɩ kidbi; 8 wala sẽn be sebr sõng pʋga:
«Wẽnd kõ-b-la yam sẽn suusdi la nin sẽn ka ne, la tʋb sẽn ka wʋmde, n tãag
rũnna.»

2 Tesalonik Rãmba 2:10,11 Wẽn-kɩɩsa na n kalma bõn-wẽns sẽn wẽnd bõn-
sõma, n paam n kẽes moog zãnga sẽn zãgsb Wẽnd nonglma la b sɩda — la 
nonglma ne sɩda bal n da tõe n fãag bãmba. 11 Sẽn zãgs-b nonglma la sɩda 
Wẽnd lob-b la zondo la woto b tẽeda zirẽ-beedo.

A Matiye Sõng 13:18-23 Bɩ yãmb kelg bʋta yelbũndã. 19 Ned sã n kelg Wẽnd 
Rĩunga gomde n ka wʋm a võore, wẽnema naab kẽeda a sũurẽ n vaag a sẽn
wʋm-a n looge. Yẽ soab makr la sor noorẽ bõn-buudã. 20 Bõn-buud ninga 
sẽn lʋɩ-a kuglaagẽ makda ned ninga sẽn wʋm-a koɛɛgã n deeg-a tao tao ne 
sũ-noogo. 21 La a sẽn ya ned sẽn ka tar yẽgna, ned sẽn ka tar a meng 
võorã, toog sã n wa bɩ b sã n namsd-a, Gomda yĩnga, tao tao t'a pãs n lʋɩɩme.
22 Bõn-buud ninga sẽn lʋɩ-a gõosẽ makda ned ninga sẽn wʋmd-a Koɛɛgã la 
a bas tɩ dũni zu-loeese la arzɛk tʋlsem wulumd-a t'a ka tõe n wom biis ye. 23 
Bõn-buud ninga sẽn lʋɩ-a zĩ-sõngẽ makda ned ning sẽn wʋm-a Koɛɛgã a 
tʋbrẽ la a yamẽ; yẽ soab womda biisi, yẽ soab n womd koabg-koabga, 
pisoobsoobe, pistã-tã.»

2 Korẽnt Rãmba 3:15,16 N-ye! Sẽn ta ne rũnna, a Moyiiz sebra kareng wakato, 
yaa wa peend la b gãnegd b sũurẽ. 16 Ya f sã n kẽ Soaala bal la peenda 
lakda.

A Izayi Sebre 30:28 B noor pemsem yaa wa kʋɩlg sẽn pid n daannẽ, n limd n tat 
kokoɛ. B waame n na n go bu-zẽmba ne goaadg sẽn ka basd rẽok tɩ loog ye. 
B waame n na n ning salbre bɛɛba noorẽ, n paam n tall-ba n zãage.

Hosea 11:3-7 Yaool n da yaa maam n zãms a Efrayim kẽna, m da rɩkd-a m nusẽ
la a pa tẽeg tɩ maam n da get a yell ye. 4 Mam da tat-a-la ne bʋgsem, ne 
nonglem. Wala ba sẽn maand ne a biiga, n zẽkd-a n na n mok a yɛgdga. M 
da sukda a rɩɩbã n kõt-a t'a rɩtẽ. 5 A Israyɛl kõn le tag Ezipt ye; yaa Asiri n na 
n yɩ a dĩma. La rẽ yaa a sẽn zãgs t'a kõn le sak maama. 6 Dẽ me yĩnga la 
zabr sʋʋg na n tʋm beedo a tẽnsa pʋgẽ. Lalsa na n lubame, fãa na n 
sarmame. A sẽn yõg zood yaarã n na n wa ne rẽnda. 7 M buuda pa rat n bas
a zãmba ye. M bool-a lame n dat n le maneg a yelle la yaa zaalem.



Tʋʋm-Tʋmdba Vɩɩm 26:18 M tʋmd-f lame tɩ f tɩ puk b nini, tɩ b yi b likẽ n wa 
vẽenemẽ; n yi Sʋtãan soolmẽ n kẽ Wẽnd dẽnnẽ, la b paam, b sẽn na n sak n
tẽ maama yĩnga, b yel-wẽna sugri la nin-sõma wã pʋɩɩre.›

2 Timote 2:24-26 Mik Soaala tʋʋm-tʋmd ka tog n yɩ zab kaood ye, a tog n deega
neb fãa ne sũ-maasem, a bãngr seka a zãms a taaba; Wẽnd sã n fɛɛsd-a, a 
ka basd raood ye. 25 Yaa ne sũ-maasem la a na n leok tõatba tɩ daare Wẽnd
wat n tedga b zʋgo, n vẽneg b yam tɩ b yãe sɩda, 26 tɩ b wĩ wã loode, tɩ 
Sʋtãan n loe-b ne a wĩ, tɩ b tũud a raabo.

Yɛl Pukr Sebre 3:17-19 Fo zĩi n geendame la f gomda: Mam yaa dakãagre, m 
paama laog wʋsgo, bũmb ka paoog-m ye; fo ka ne tɩ yaa foom bala la 
nimbãan neda, neba taaba sẽn tog n kũmi; fo ka ne tɩ f yaa naong soaba, 
zoanga la ned sẽn zĩ a kãre. 18 Bɩ f reeg mam saglsã: wa m nengẽ n da 
sãnem sẽn yɩlge ne bugum, n lebg rakãagre; ra fu-peelse n yeelge n lud f 
yãnde, la f ra nin tɩɩm n ning f nini n paam n yãe vẽenega. 19 Mam sagenda 
m sẽn nong b rãmba la m sɩbgd-b lame. Aya! Nang pãng bilfu, maan tuubgu.

2 Korẽnt Rãmba 7:10 Sũ-sãang wa Wẽnd sẽn dat a soaba buudu wata ne 
tuubgu n manegd yelle la woto wã a ka bõn-wẽng ye. Yaa sũ-sãang wa 
zamaana rãmb sẽn mi a soabã n wat ne kũum.

1 Dĩm Dãmba 18:37 Leok-y-ma, Soaala-Wẽnde, leok-y-ma tɩ nin-bãmba bãng tɩ 
yaa yãmba, Soaala, la Wẽnnaam, la y le wẽnemd b neng n tees y menga.»

2 Korẽnt Rãmba 4:4 Yaa pʋ-to-nebã: zamaana soaal sẽn sob b rãmb yama tɩ b 
pa ne Krista Koe-nooga sẽn yãgd ne ziir ningã.

A Luk Sõng 8:11-15 Ad yelbũnda võore: bõn-buuda yaa Wẽnnaam Gomde. 12 
Sẽn lʋɩ-b sora zugu makda sẽn kelg-ba tɩ Sʋtãan yaool n wa yiis Gomdã b 
sũurẽ, tɩ b ra wa tẽ n fãag b mens ye. 13 Sẽn lʋɩ-b zĩ-kʋɩgdgẽ wã makda sẽn 
kelg-b Wẽnnaam Gomdã n deeg-a ne sũ-noogo la b pa kɩ yẽgen ye, b tẽeda 
wakat yɛng bala; kʋɩbg sã n wa, b basda raoodo. 14 Sẽn lʋɩ-b gõos sʋka 
makda sẽn kelg-b Gomdã, la sora zugu, zu-loees buud fãa, arzɛka la dũni wã
bõn-nooda tʋlsem wulumd-b lame tɩ b ka tõe n bɩ n taas ye. 15 Sẽn lʋɩ-b zĩ-
sakdgẽ wã makda sẽn kelg-b Gomdã ne yẽesem la sũ-tɩrga, la b reeg-a ne 
sũ-keelem t'a womd biisi.

Tʋʋm-Tʋmdba Vɩɩm 15:11 Ad-y yaa Krista maasmẽ la tõndo, wala bãmba, tẽed 
fãagre.»

Rom Dãmba 8:13 Yãmb sã n vɩ wala y yĩnga sẽn date, y na n kiime. La y sẽn 
paam Vʋʋsem ninga sã n kɩt tɩ y lak ne yĩnga raabo, y na n vɩɩndame.

